
 

                                                                                        

 

 

 

                                                                                     დამტკიცებულია  კოლეჯის  დირექტორის  

                                                                                     2021  წლის  16  მარტის  N 17 „ო“  ბრძანებით 

 

 

 
              მუხლი  1.  ინსტრუმენტის შემუშავების, დამოწმების, გამოყენების და  

                                    სტუდენტის მიერ შედეგის დადასტურების და  გასაჩივრების წესი. 

 

1. სწავლის შედეგის შეფასების მიზნით, შესაბამის შეფასების ინსტრუმენტს შეიმუშავებს 

და ხელმოწერით ადსტურებს მოდულის განმახორციელებელი  მასწავლებელი. 

 

2. ინსტრუმენტში უნდა იყოს განსაზღვრული ის ცოდნა და უნარები, რომელიც 

სტუდენტს უნდა ჰქონდეს  მოდულის შედეგის მოთხოვნის შესაბამისად. 

 
3. შეფასების  ინსტრუმენტი  უნდა  შეიცავდეს  ძირითად რეკვიზიტებს: შეფასების 

ინსტრუმენტის რეგისტრაციის ნომერი, საგანმანათლებლო სტანდარტის/კონცენტრაციის 

დასახელება, მისანიჭებელი კვალიფიჯკაცია, მოდული დასახელება, კოდი, მოდულის 

განმახორციელებელი პირი,პროფესიული სტუდენტის სახელი, გვარი, ჯგუფის ნომერი, 

დასადასტურებელი შედეგის ნომერი, შესრულების კრიტერიუმები, შეფასების მიმარტულება, 

შეფასების მეთოდი, შეფასებისათვის განკუთვნილი დრო, შეფასების მტკიცებულების სახე, 

შეფასების ადგილი/გარემოს აღწერა, დავალების აღწერა, დამატებითი პირობები,შეფასების 

პროცესისათვის საჭირო ტექნიკური აღჭურვილობა/მასალები/ივნენტარი(დასახელება, 

რაოდენობა, საზომი ერთეული), ხარვეზების დასაშვები ნორმა/შესრულების მინიმალური 

ხარისხი, შრომის, ჯანმრთელობისა და გარემოს დაცვის რეკომმენდაციები, რეკომენდაციები 

სსსმ და შშმ სტუდენტების შეფასებისათვის, განმეორებითი შეფასების პირობები,აპელაციის 

პირობები, შინაარსი, შეფასების შედეგი, შემფასებელი პირის ხელმოწერა, შესაფასებელი პირის  

ხელმოწერა და შეფასების ჩატარების თარიღი. 

 

4. შეფასების  ინსტრუმენტის/მტკიცებულების  ფორმებს,  რომელსაც გამოიყენებს  ყველა  

პროფესიული  მასწავლებელი,  ამტკიცებს  კოლეჯის  დირექტორი. 

 

5. შეფასების ინსტრუმენტი უნდა შემუშავდეს, კალენდარულ-თემატური გეგმით 

გათვალისწინებული, შედეგის შეფასების ჩატარებამდე მინიმუმ ორი კვირით ადრე. 

 

51.  შეფასების  ინსტრუმენტი  ვალიდაციის  მიზნით  ხელმოსაწერად  გადაეცემა:  პროგრამის  

ხელმძღვანელს/შესაბამისი  სფეროს  პროფესიული  მოდულის  განმახორციელებელს/შესაბამისი  

ზოგადი  მოდულის  განმახორციელებელს,  არაუგვიანეს  5  დღისა  შედეგის  შეფასებამდე. 

 

 შეტანილია ცვლილება კოლეჯის დირექტორის  2022 წლის 18 თებერვლის N 23 „ო“  ბრძანებით. 



 

 

 

52.   არასრულყოფილი  შეფასების  ინსტრუმენტი  შესასწორებლად  უბრუნდება  ინსტრუმენტის  

შემმუშავებელს,  შეფასების  ინსტრუმენტი  უნდა  შესწორდეს  1  დღის  ვადაში. 

 

   შეტანილია ცვლილება კოლეჯის დირექტორის  2022 წლის 18 თებერვლის N 23 „ო“  ბრძანებით. 

 
6. შეფასების ინსტრუმენტი, დამოწმების მიზნით, ხელმოსაწერად გადაეცემა სასწავლო 

პროცესისა და  სასწავლო საწარმოო პრაქტიკის მენეჯერს  არაუგვიანეს სამი დღისა შედეგის 

შეფასების ჩატარებამდე. 

 

7. არასრულყოფილი  სტრუქტურის  შემთხვევაში,  შეფასების  ინსტრუმენტი 

შესასწორებლად  უბრუნდება  ინსტრუმენტის  შემმუშავებელს,  ინსტრუმენტი  უნდა 

შესწორდეს  1 დღის  ვადაში.  
 

 შეტანილია ცვლილება კოლეჯის დირექტორის  2022 წლის 18 თებერვლის N 23 „ო“  ბრძანებით. 

  

8. მოდულის  განმახორციელებელი  პირი  შედეგის  დადასტურების  დროს  ვალდებულია,  

შედეგის   დადასტურებამდე  პროფესიულ   სტუდენს  5  (ხუთი)  დღით  ადრე  გააცნოს  

შეფასების  ინსტრუმენტში  აღწერილი:   შეფასების  პროცესი,  დადასტურების  პირობები, 

სპეციფიკური  მოთხოვნები,  ასევე  შეფასების  სხვა  საჭირო  ინფორმაცია“. 

 

9.  მოდულის განმახორციელებელი პირი, სასწავლო პროცესისა და  სასწავლო საწარმოო 

პრაქტიკის   მენეჯერის მიერ დამოწმებულ ინსტრუმენტს, გადასცემს პროფესიულ  სტუდენტებს 

სწავლის შედეგის შეფასების მიზნით. 

10. სწავლის შედეგის დადასტურება/ვერ დადასტურებას შემფასებელი აღნიშნავს 

დადასტურების ველში და აწერს ხელს. შედეგს აფიქსირებს კოლეჯის დირექტორის  

ბრძანებით დამტკიცებულ მოდულის შეფასების უწყისში. 
 

11. მასწავლებელი  შეფასების  შედეგს  აცნობს პროფესიულ  სტუდენტს,  რასაც  სტუდენტი  

ადასტურებს შეფასების ინსტრუმენტზე  ხელის  მოწერით.  შედეგის  ვერდადასტურების  

შემთხვევაში   პროფესიული  სტუდენტი  ეთანხმება  მასწავლებლის  გადაწყვეტილებას  და  

სარგებლობს  განმეორებით  გამოცდაზე  ერთხელ  გასვლის  უფლებით,  ან  არ  ეთანხმება  

მასწავლებლის  გადაწყვეტილებას,  სარგებლობს  გასაჩივრების  უფლებით  და  ასაჩივრებს  

კოლეჯის  ადმინისტრაციაში  წერილობითი  ფორმით,  პრეტენზიის  მითითებით. 

 

12. სწავლის შედეგის გასაჩივრების შემთხვევაში დირექტორის ადმინისტრაციულ 

სამართლებრივი აქტით იქმნება სააპელაციო კომისია, რომელშიც შედიან 

ადმინისტრაციის წარმომადგენლები და მოდულის შესაბამისი კვალიფიკაციის 

სპეციალისტები. 
 

 
 



 
 

13. საჩივრის დაკმაყოფილების შემთხვევაში პროფესიულ სტუდენტს ხელმეორედ 

უტარდება გამოცდა. 

 

131.  შეფასების მიზნით, ტესტის გამოყენებისას, თუ პროფესიული სტუდენტი ვერ  

დაადასტურებს სწავლის შედეგს/შესრულების კრიტერიუმ(ებ)ს, მიზანშეწონილია 

განმეორებითი შეფასებისას უკვე გამოყენებული შეფასების ინსტრუმენტით 

გათვალისწინებული კითხვები ნაწილობრივ შეიცვალოს. სასურველია დახურული კითხვების 

ნახევარი შეიცვალოს, ხოლო ღია კითხვები შესაძლებელია უცვლელი დარჩეს. 

 

132.  შეფასების მიმართულებების, პრაქტიკული დავალება დაკვირვებით და პრაქტიკული 

დავალების გამოყენებისას, თუ პროფესიული სტუდენტი ვერ დაადასტურებს სწავლის 

შედეგს/შესრულების კრიტერიუმ(ებ)ს, შესაძლებელია განმეორებითი შეფასებისას 

გამოყენებული იყოს იგივე შეფასების ინსტრუმენტი. 

 

133.  სწავლის შედეგის ვერდადასტურებისას, რომელიც გამოწვეულია არგამოცხადებით, 

განმეორებითი შეფასებისას შესაძლებელია გამოყენებულ იქნას იგივე შეფასების 

ინსტრუმენტი. 

 

   შეტანილია ცვლილება კოლეჯის დირექტორის 2023 წლის 31 იანვრის N9 „ო“  

ბრძანებით. 

 

 

14. საჩივრის არდაკმაყოფილების შემთხვევაში, პროფესიული სტუდენტი სარგებლობს 

განმეორებით გამოცდაზე ერთხელ გასვლის უფლებით. 

 
   მუხლი 2.  მოდულური პროფესიული  საგანმანათლებლო  პროგრამების სწავლის შედეგის  

                     შეფასების წესი 

1. კოლეჯში მოქმედი საკრედიტო სისტემით, 1კრედიტი შეადგენს –25 ასტრონომიულ საათს;  

2. სწავლის შედეგის მიღწევის დადასტურება შესაძლებელია: 

ა) წინმსწრები ფორმალური განათლების ფარგლებში მიღწეული სწავლის შედეგების  

აღიარებით (ჩათვლა); 

 ბ) არაფორმალური განათლების გზით მიღწეული სწავლის შედეგების დადასტურება 

განათლების, მეცნიერების, კულტურისა და სპორტის სამინისტროს მიერ დადგენილი წესით;  

გ) სწავლის შედეგების დადასტურება შეფასების გზით.  

 



 

 

3. შეფასება გამოიყენება განმავითარებელი და განმსაზღვრელი.  

4. განმავითარებელი შეფასება შესაძლოა განხორციელდეს როგორც ქულების, ასევე ჩათვლის 

პრინციპების გამოყენებით.  

5. განმსაზღვრელი შეფასება ითვალისწინებს მხოლოდ ჩათვლის პრინციპებზე დაფუძნებული 

(კომპეტენციების დადასტურებაზე დაფუძნებული) სისტემის გამოყენებას და უშვებს შემდეგი 

ორი ტიპის შეფასებას: ა) სწავლის შედეგი დადასტურდა; ბ) სწავლის შედეგი ვერ დადასტურდა;  

6. განმსაზღვრელი შეფასებისას  უარყოფითი შედეგის მიღების შემთხვევაში პროფესიულ 

სტუდენტს უფლება აქვს მოითხოვოს სწავლის შედეგის მიღწევის განმეორებითი შეფასება 

ერთჯერ, წერილობით. განმეორებითი შეფასება შეიძლება განხორციელდეს სწავლის 

დასრულებამდე ორი კვირის ვადაში. 

 

7. საჭიროების შემთხვევაში, განმეორებითი შეფასების მოთხოვნა უნდა მოხდეს წერილობითი 

ფორმით (განცხადება) მოდულის დადასტურების ორ კვირიანი ვადის არაუგვიანეს პირველ 

კვირაში.  

8. თუ მოდული არის სხვა მოდულზე დაშვების წინაპირობა, მაშინ განმსაზღვრელი შეფასებისას 

უარყოფითი  შედეგის მიღების შემთხვევაში, პროფესიულ სტუდენტს უფლება აქვს სწავლის 

შედეგი დაადასტუროს ორი კვირის ვადაში იმ მოდულის დაწყებამდე, რომელ მოდულზე 

დაშვების წინაპირობასაც წარმოადგენს აღნიშნული მოდული. 

9. შეზღუდული შესაძლებლობისა და სპეციალური საგანმანათლებლო საჭიროების მქონე პირთა 

პოროფესიულ საგანმანათლებლო პროგრამაში ჩართულობის მიზნით, ასეთი პირები 

მოდულებზე დაიშვებიან მოდულის წინაპირობის/წინაპირობების დაძლევის გარეშე. 

პროფესიული საგანმანათლებლო პროგრამით განსაზღვრული კრედიტები პირს  

ენიჭება მხოლოდ შესაბამისი სწავლის შედეგების დადასტურებისას, ხოლო კვალიფიკაციის 

მინიჭების საფუძველს წარმოადგენს პროფესიული საგანმანათლებლო პროგრამის/მოდულური 

პროგრამის სასწავლო გეგმით გათვალისწინებული ყველა სასწავლო კურსის/მოდულის 

კრედიტების ათვისება. 

10. სწავლის შედეგი დადასტურებულად ითვლება, თუ შესაფასებელი პირი დადებითად 

შეფასდა შეფასების მიმართულებისა და კრიტერიუმის მიხედვით.  

11. სწავლის შედეგის დადასტურება ერთი პროგრამის ფარგლებში მხოლოდ ერთხელ ხდება.  

12. შესაძლებელია რამდენიმე სწავლის შედეგის ერთდროულად დადასტურება. 

121.  პროფესიულ საგანმანათლბლო პროგრამაზე სწავლების დაახლოებით შუა პეროდში, 

როდესაც პროფესიულ სტუდნტს გავლილი ექნება მოდულების შესაბამისი სწავლის 

შედეგების არანაკლებ 40% და არაუმეტეს 60%,  ჩატარდება შუალედური  

 



 

 

 

შეფასება,  რომლის მიზანს  წარმოადგენს პროფესიული სტუდენტის პროგრესის დადგენა 

სწავლის შედეგების მიღწევასთან დაკავშირებით და მისთვის აღნიშნულზე განმავითარებელი 

უკუკავშირის მიცემა. 

122.  შუალდური შეფასება არის სავალდებულო და შუალედურ შეფასებაში მონაწილეობის 

გარეშე დაუშვებელია პირზე კვალიფიკაციის მინიჭება. 

123.  დუალური ფორმით პროგრამის განხორციელების შემთხვევაში, შუალედურ შეფასებაზე 

დაშვების წინაპირობაა  სრულფასოვნად  შევსებული  ჩანაწესრების  ჟურნალი. 

  შეტანილია ცვლილება კოლეჯის დირექტორის 2023 წლის 31 იანვრის N9 „ო“  ბრძანებით. 

   შუალედური  შეფასების  ჩატარება  სავალდებულოა  იმ  შემთხვევაში,  თუ  პროფესიული  

საგანმანათლებლო  პროგრამის  ფარგლებში,  კვალიფიკაციის  მისანიჭებლად  საჭირო  

კრედიტების  რაოდენობა  აღემატება  75  კრედითს.    

    შეტანილია  ცვლილება  კოლეჯის  დირექტორის  2023  წლის  07  აპრილის  N 36 „ო“  ბრძანებით.                    

   

13. შეფასების ინსტრუმენტი უნდა შეესაბამებოდეს მოდულით განსაზღვრულ შედეგებს და 

შეფასების მიმართულებას.  

14. შესრულების მტკიცებულება წარმოადგენს შესაფასებელი პირის მიერ სწავლის შედეგის 

მიღწევის მატერიალური ან ციფრული სახით დადასტურებას.  

15.  საბაზო პროფესიულ საგანმანათლებლო პროგრამებში,  მოდულის  ქართული  ენა  A2 , 

საშუალო და უმაღლეს საგამნანათლებლო პროგრამებში  ქართული ენა A2 და ქართული ენა  B1 

გავლა  სავალდებულოა  მხოლოდ  იმ  პროფესიული სტუდენტებისათვის, რომლებმაც  

პროფესიულ  საგანმანათლებლო  პროგრამაზე  სწავლის უფლება  მოიპოვეს „პროფესიული  

ტესტირების  ჩატარების  დებულების  დამტკიცების  თაობაზე“  საქართველოს  განათლებისა  

და  მეცნიერების    მინისტრის 2013  წლის  27  სექტემბრის ბრძანება  №152/ნ  ბრძანებით  

დამტკიცებული   დებულების  29-ე მუხლით  გათვალისწინებულ  რუსულ,  აზერბაიჯანულ  ან  

სომხურ  ენაზე    ტესტირების  გზით. აღნიშნული პირებისათვის  პროფესიულ  

საგანმანათლებლო  პროგრამებზე  სწავლება  იწყება   ქართული ენის  მოდულით“ 

      მუხლი 3.  სამუშაოზე  დაფუძნებული /დუალური  სწავლების  პირობებში,  

                         კოლეჯში/საწარმოში  მისაღწევი  სწავლის  შედეგების  შეფასება.  

 

ა) სამუშაოზე დაფუძვნებული სწავლება, რომელიც მიიღწევა მოდულით გათვალისწინებული  

სასწავლო დატვირთვის 50% ან მეტი რეალურ სამუშაო გარემოში, კოლეჯში მისაღწევი სწავლის 

შედეგების შეფასება რეგულირდება ამ  წესის მე-2  მუხლით. 



 

 

ბ) საწარმოში მისაღწევი სწავლის შედეგები კი ფასდება შუალედური გამოცდისა და/ან 

პროფესიული სტუდენტის ჩანაწერების ჟურნალის (შეფასების მტკიცებულების) საფუძველზე. 

საწარმოში მიღწეული სწავლის შედეგისათვის პირს მიენიჭიბა სწავლის შედეგისათვის 

განსაზღვრული კრედიტი, მიუხედავად ამ სწავლის შედეგის მისაღწევად დახარჯული დროისა.  

გ) საკვალიფიკაციო გამოცდის ჩატარება ხორციელდება,  სსიპ  კოლეჯი „ერქვანი“-ს 

დირექტორის 2018 წლის 26 სექტემბრის N 67 „ო“ ბრძანებით დამტკიცებული წესის  და ამ 

წესში  2020 წლის 17 ივნისის  N 29 „ო“ ბრძანებით შეტანილი ცვლილებების შესაბამისად. 

  

 


